
I. DISPOSICIONS XERAIS

MINISTERIO DE FACENDA E ADMINISTRACIONS PUBLICAS

11492 Orde HAP/2075/2014, do 6 de novembro, pola que se establecen os criterios
de céalculo do custo efectivo dos servizos prestados polas entidades locais.

PREAMBULO

A recente reforma do réxime local instrumentada pola Lei 27/2013, do 27 de
decembro, de racionalizacién e sustentabilidade da Administracion local, no seu punto
trinta e un do artigo primeiro, introduciu un novo precepto, o artigo 116 ter, na Lei 7/1985,
do 2 de abiril, reguladora das bases do réxime local, en que se contefien determinados
criterios basicos relativos ao custo efectivo dos servizos prestados polas entidades locais.

Refirense eses criterios ao ambito obxectivo de aplicacion da dita magnitude, & fonte
de informacién en que se debe fundamentar o seu calculo e & publicidade que dela se
debera realizar co obxecto de afondar no cumprimento dos principios de eficiencia e de
transparencia da xestion publica local.

Dese modo, dispén aquel precepto que a totalidade de entidades locais, e en relacion
con todos e cada un dos servizos que presten, debera calcular antes do dia 1 de
novembro de cada ano o custo efectivo correspondente. Para iso, terase que utilizar
como fonte de informacién a liquidacién do orzamento xeral e, de ser o caso, das contas
anuais aprobadas das entidades vinculadas ou dependentes, correspondente ao exercicio
inmediato anterior. Como criterio de determinacién do custo efectivo considérase que
deben estar integrados por custos reais directos e indirectos que deriven da execucion de
gastos. En consecuencia, identificase coas obrigacions recofiecidas por determinados
conceptos de gasto o custo dun servizo prestado por unha entidade suxeita ao réxime
orzamentario e, asi mesmo, identificase cos gastos de explotacion reflectidos na conta de
perdas e ganancias nos supostos de que o servizo o preste unha entidade suxeita ao
plan xeral de contabilidade da empresa.

Establece o mencionado artigo 116 ter que, mediante orde do ministro de Facenda e
Administracions Publicas, se desenvolveran eses criterios de calculo e que todas as
entidades locais comunicaran os custos efectivos de cada un dos servizos ao Ministerio
de Facenda e Administraciéns Publicas para a sua publicacion.

Por outra parte, a Orde HAP/419/2014, do 14 de marzo, pola que se modifica a Orde
EHA/3565/2008, do 3 de decembro, pola que se aproba a estrutura dos orzamentos das
entidades locais, ao presentar unha maior desagregacion da clasificacion por programas
permitira identificar con maior precision o custo efectivo dos servizos locais.

En definitiva, a presente norma ten por finalidade responder ao mandato previsto na
Lei 7/1985, do 2 de abril, mediante unha regulacion sistematica que se desenvolve en
sete artigos agrupados en dous capitulos, unha disposicién transitoria e tres disposicions
derradeiras. Contén tamén dous anexos.

E preciso sublifiar que non ¢ finalidade da presente orde determinar nin fundamentar
os custos dos servizos publicos para os efectos da sta consideraciéon nos informes
técnico-econdmicos que se deben emitir con caracter previo aos acordos de
establecemento de taxas ou de prezos publicos a que se refire o artigo 25 do texto
refundido da Lei reguladora das facendas locais, aprobado polo Real decreto
lexislativo 2/2004, do 5 de marzo, nin a fixacién dos prezos publicos nos termos do seu
artigo 44, nin ao contido da memoria xustificativa do custo e rendemento dos servizos
publicos mencionada no artigo 211 do mesmo texto legal nin & informacion sobre custos
das actividades e indicadores de xestidon que se deberan incluir na memoria das contas
anuais previstas nos plans xerais de contabilidade publica adaptados a Administracion
local.

O capitulo | contén os artigos 1 e 2 con disposicions xerais que, nesa orde, se refiren
ao obxecto e ao ambito de aplicacion da norma, de acordo co mencionado artigo 116 ter
da Lei 7/1985, do 2 de abiril.

O capitulo 1l contén os artigos 3 a 7 e neles regulanse os principios e as directrices
para o calculo do custo efectivo.

Os artigos 3 a 6 determinan os criterios de calculo, identificando os que resultan de
aplicaciéon para determinar tanto os custos directos como os indirectos, tendo en conta as
distintas fontes de informacion, ben as liquidacions dos orzamentos xerais das entidades
locais, ben as contas anuais das entidades dependentes ou vinculadas as entidades
locais principais.

Polo que se refire & informacién derivada das liquidacions de orzamentos, debera
atenderse a desagregacion da clasificacion por programas contida na Orde HAP/419/2014,
do 14 de marzo, antes citada.

O artigo 7 recolle determinadas previsions relativas & subministracion da informacion
e a sua publicidade, separando os servizos de prestacién obrigatoria dos derivados do
exercicio de competencias delegadas ou que non son propias nin delegadas, nos termos
establecidos nos artigos 7 e 27 da Lei 7/1985, do 2 de abril.

A disposicion transitoria Unica recolle o prazo de remision dos calculos que realicen
as entidades locais dos custos efectivos dos servizos para a sua publicacién mentres non
se produza a aprobacion da modificacion da Orde HAP/2105/2012, do 1 de outubro, pola
que se desenvolven as obrigacidons de subministracion de informacién previstas na Lei
organica 2/2012, do 27 de abril, de estabilidade orzamentaria e sustentabilidade
financeira. Excepcionalmente, recollese que a publicaciéon do ano 2014 referida aos datos
de 2013 a realizara o Ministerio de Facenda e Administraciéns Publicas a partir da
informacion contida nas liquidacions de orzamentos subministradas polas entidades
locais e cun maior grao de agregacion.

As duas disposicions derradeiras recollen a habilitacién que se outorga para a
aplicacién e execucion desta norma, asi como para a determinacion do contido dos seus
anexos mediante resolucion da Secretaria Xeral de Coordinacion Autonémica e Local,
logo de informe da asociacidn representativa das entidades locais con maior implantacion
en territorio nacional, e a entrada en vigor da presente orde, na cal se distingue a
informacion relativa aos custos efectivos dos servizos de prestacion obrigatoria da relativa
aos custos efectivos dos servizos restantes que se calcularan e publicaran en 2015 e en
referencia ao ano 2014.

Esta orde ditase en desenvolvemento da habilitacion outorgada ao ministro de
Facenda e Administracions Publicas no artigo 116.ter da Lei 7/1985, do 2 de abril.

A presente orde ministerial conta co informe favorable das entidades locais a través
da Comisiéon Nacional de Administracion Local.

En virtude do exposto, de acordo co Consello de Estado, dispofio:

CAPITULO |
Disposicions xerais
Artigo 1. Obxecto da orde.

O obxecto da presente orde é a regulacién dos criterios de calculo do custo efectivo
dos servizos locais en desenvolvemento do previsto no artigo 116 ter da Lei 7/1985, do 2
de abril, reguladora das bases do réxime local.

Artigo 2. Ambito de aplicacion.

As entidades locais deberan calcular, de acordo co previsto nesta orde, os custos
efectivos de todos os servizos que presten directamente ou a través de entidades e
organismos vinculados ou dependentes, de conformidade co previsto na Lei 7/1985, do 2
de abril, e na Lei 27/2013, do 27 de decembro, de racionalizacion e sustentabilidade da
Administracion local.

CAPITULO Il

Principios e directrices para o calculo do custo efectivo

Artigo 3. Calculo do custo efectivo dos servizos.

O custo efectivo dos servizos prestados polas entidades locais é o resultado, para
cada un deles, da aplicacion dos criterios contidos na presente orde, e vira determinado
pola agregacion de dous compofientes: custos directos, exclusivamente asociados a
cada servizo, e custos indirectos determinados consonte os criterios de imputacién
establecidos na presente norma.

Os custos directos e indirectos identificaranse coas obrigacions recofiecidas, incluindo
tamén as obrigacions pendentes de aplicacion a orzamentos, conforme os datos de
execucidon de gasto dos orzamentos xerais das entidades locais e, de ser o caso, coas
contas anuais aprobadas das entidades e organismos vinculados ou dependentes,
correspondentes ao exercicio inmediato anterior a aquel en que o custo efectivo se vaia
calcular, comunicar e publicar. Para estes efectos, aplicarase o nivel de desagregacion da
clasificacion por programas contido na Orde HAP/419/2014, do 14 de marzo, pola que se
modifica a Orde EHA/3565/2008, do 3 de decembro, pola que se aproba a estrutura dos
orzamentos das entidades locais.

Artigo 4. Gastos directos imputables aos servizos.

1. Nos casos das entidades locais e organismos e entidades dependentes ou
vinculados suxeitos a orzamentos limitativos, calcularase para cada servizo o gasto
directo mediante a agregacion dos importes que lles sexan directamente imputables nos
seguintes termos:

a) Gastos de persoal: artigos 10, no que se refira a persoal directivo, 11, 12, 13, 14,
15 e 16 da clasificacion econémica do gasto, aprobada pola Orde EHA/3565/2008.

b) Gastos correntes en bens e servizos: artigos 20, 21, 22, 23, 24, 25 e 26 da
clasificacion econémica do gasto, aprobada pola Orde EHA/3565/2008.

c) Gastos derivados da amortizacién do investimento realizado no exercicio € nos
anteriores: os gastos incluidos nos artigos 60 e 62 da clasificacién econdmica, aprobada
pola Orde EHA/3565/2008, polo que se refire aos investimentos novos, e os incluidos nos
artigos 61 e 63 da mesma clasificacion polo que se refire ao investimento de reposicion,
periodificaranse polo numero de anualidades a que se estenda a vida util dos
inmobilizados correspondentes e, de ser o caso, teranse en conta os criterios que aplique
a entidade local de acordo coa normativa contable que resulte de aplicacion.

As infraestruturas e aos bens do patrimonio da entidade local que tefian unha vida util
ilimitada non se lles aplicara o criterio de periodificacion antes citado.

Asi mesmo, incluiranse os gastos derivados da amortizaciéon de inmobilizado
inmaterial ou intanxible directamente relacionados coa prestacion do servizo, a que se
refire o artigo 64 da clasificacion econdémica citada, excepto o seu concepto 648.

d) Nos casos de existencia de operacions de arrendamento financeiro, considerarase
o gasto reflectido no concepto 648, en canto as cotas netas de xuros, da clasificaciéon
econdémica do gasto, aprobada pola Orde EHA/3565/2008.

e) Gastos en transferencias correntes e de capital contidos nos artigos 48 e 78 da
clasificacién econémica dos orzamentos das entidades locais, sempre que estean
directamente relacionados coa prestacion dos servizos cuxo custo é obxecto de calculo, e
non estean recollidos noutros conceptos de gasto dos considerados para tal calculo.

f) Calquera outro gasto non financeiro non sinalado anteriormente que tefa relacion
coa prestacién do servizo.

2. Nos casos das entidades dependentes ou vinculadas as entidades locais que
apliquen o plan xeral de contabilidade da empresa, teran en conta os gastos de
explotacion incluidos na conta de perdas e ganancias recollidos nas partidas 4,

«Aprovisionamentosy; 6, «Gastos de persoal»; 7, «Outros gastos de explotacion», e 8,
«Amortizacion do inmobilizado», asi como calquera outro gasto non financeiro non
sinalado anteriormente que tefia relacion coa prestacion do servizo.

Artigo 5. Gastos indirectos e imputacién aos servizos.

Os gastos recollidos nos grupos de programas relativos a administracion xeral das
politicas de gasto imputaranse proporcionalmente a cada grupo de programas ou
programa atendendo ao seu volume de gasto.

Se na liquidacién do orzamento se recolle informacion agregada correspondente a
varios servizos, o gasto total imputarase a cada un deles proporcionalmente de
conformidade co recollido no paragrafo anterior.

Artigo 6. Gastos nos casos de xestion indirecta dos servizos.

Nos casos de xestion indirecta, mediante as distintas formas previstas para o contrato
de xestién de servizos publicos no texto refundido da Lei de contratos do sector publico,
aprobado polo Real decreto lexislativo 3/2011, do 14 de novembro, o custo efectivo vira
determinado pola totalidade das contraprestacions econdmicas que aboe a entidade local
ao contratista, incluidas as contraprestacions en concepto de prezo do contrato asi como,
de ser o caso, as subvencions de explotaciéon ou de cobertura do prezo do servizo.

Nos casos de xestidon indirecta en que a retribucién do contratista a perciba
directamente este dos usuarios, o custo efectivo vira determinado polos ingresos
derivados das tarifas que aqueles aboen asi como, de ser o caso, polas subvenciéns de
cobertura do prezo do servizo que poidan corresponder a entidade local a que
corresponde a titularidade do servizo.

Artigo 7. Subministracion da informacion e publicidade.

O Ministerio de Facenda e Administracions Publicas publicara antes do 1 de decembro
de cada ano no seu portal web, sobre a base da informacién que remitan as entidades
locais, de acordo co que se prevexa na Orde HAP/2105/2012, do 1 de outubro, pola que
se desenvolven as obrigacions de subministracion de informacién previstas na Lei
organica 2/2012, do 27 de abril, de estabilidade orzamentaria e sustentabilidade
financeira, a informacion prevista nos anexos desta orde correspondente a cada un dos
seguintes servizos:

a) Aos servizos de prestacidon obrigatoria mencionados nos artigos 26.1 e 36 da
Lei 7/1985, do 2 de abril.

b) Aos servizos derivados do exercicio das competencias citadas nos artigos 7, 25.2
e 27 da Lei 7/1985, do 2 de abril.

Disposicién transitoria Unica. Publicacion do custo efectivo.

As entidades locais remitiran ao Ministerio de Facenda e Administracions Publicas
antes do 1 de novembro a informacion a que se refire o artigo 7 relativa ao ano anterior.
Esta remision realizarase de acordo cos modelos facilitados polo citado ministerio,
mentres non se produza a modificacion da Orde HAP/2105/2012, do 1 de outubro.

Con caracter excepcional, a informacion relativa ao ano 2013 publicaraa o Ministerio
de Facenda e Administracions Publicas antes do 1 de decembro de 2014 e comprendera
exclusivamente os importes totais das obrigacions recofiecidas polas entidades locais
referidos ao nivel das areas de gasto contidas na clasificacién por programas, de acordo
coas liquidacions de orzamentos xerais subministradas polas citadas entidades.

A informaciéon que as entidades locais remitan ao Ministerio de Facenda e
Administraciéons Publicas correspondente ao ano 2014 debera ter en conta o nivel de
desagregacion da clasificacion por programas contido na Orde HAP/419/2014, do 14 de
marzo.

Disposicion derradeira primeira. Habilitacion normativa.

Habilitase o titular da Secretaria Xeral de Coordinacién Autonémica e Local, no ambito
das suas competencias, para adoptar as resoluciéns e medidas necesarias para a
aplicacion e execucion do disposto nesta orde.

O contido dos anexos desta orde determinarase por resolucion do titular da Secretaria
Xeral de Coordinacion Autondmica e Local, que se debera aprobar coa data limite do 30
de xufio de 2015, especificando todos os elementos citados nos anexos desta orde
ministerial. As entidades locais deberan facilitar desde ese exercicio a informacion relativa
ao ano anterior, detallando todos os elementos citados nos anexos desta orde para cada
un dos servizos que recolle.

As modificacidons da presente orde ministerial e o contido dos anexos requiriran
informe previo da asociacion representativa das entidades locais con maior implantacion
en territorio nacional.

Disposicion derradeira segunda. Entrada en vigor.

A presente orde entrara en vigor o dia seguinte ao da sua publicacién no «Boletin
Oficial del Estado». Non obstante:

O artigo 7 sobre subministracion de informacion e publicidade do custo efectivo dos
servizos derivados do exercicio das competencias citadas nos artigos 7 e 27 da
Lei 7/1985, do 2 de abril, entrara en vigor o 1 de xaneiro de 2015 e referirase a informacion
econodmico-financeira de 2014.

Madrid, 6 de novembro de 2014.—O ministro de Facenda e Administraciéns Publicas,
Cristébal Montoro Romero.

ANEXO |

Servizos de prestaciéon obrigatoria para os municipios

p Importe total . f . Forma de prestacion
Descricion rograma (segundo o capitulo Il Unidades de referencia do servizo
g p
orzamentario d ™
a presente orde) (2)

lluminacion publica. 165
Cemiterio. 164
Recollida de residuos. 1621
Limpeza viaria. 163
Abastecemento domiciliario de auga potable. 161
Rede de sumidoiros. 160
Acceso aos nucleos de poboacion. 1531/150P"
Pavimentacion das vias publicas. 1532/150P
Parque publico. 171/170P
Biblioteca publica. 3321/330P
Tratamento de residuos. 1623
Proteccion civil. 135/130P
Avaliacion e informacion de situacions de necesidade social 231

e a atencion inmediata a persoas en situacién ou risco de

exclusion social.
Prevencion e extincién de incendios. 136/130P
Instalacions deportivas de uso publico. 342/340P
Transporte colectivo urbano de viaxeiros. 4411/440P
Ambiente urbano. 17211170P
Ambiente urbano: parques e xardins publicos. 171/1170P
Ambiente urbano: xestion dos residuos sélidos urbanos. 1622
Ambiente urbano: proteccién contra a contaminacion acustica,| 1721/170P

luminica e atmosférica nas zonas urbanas.

*(P): Parcial. Refirese a que parte do grupo de programas ou programas ten relaciéon
CO servizo mencionado.

(1) As fontes de informacién poderan estar determinadas polos datos que, de ser o
caso, facilitasen as entidades locais para a elaboraciéon da enquisa de infraestrutura e
equipamentos locais, salvo en relacion co servizo de transporte publico urbano, que sera
a facilitada con motivo da solicitude da subvencion do transporte publico urbano a que se
refire a disposicion adicional quinta do texto refundido da Lei reguladora das facendas
locais.

(2) Indicarase a forma de xestidon que proceda de entre as seguintes:

Xestion directa pola entidade local.

Xestion directa por organismo auténomo da entidade local.
Xestion directa por entidade publica empresarial.

Xestion directa por sociedade mercantil local.

Xestion indirecta mediante concesion, xestionando o concesionario o servizo polo seu
risco e ventura.

Xestion indirecta interesada, compartindo a entidade local e o empresario os
resultados de explotacion na proporcion fixada no contrato.

Xestion indirecta por concerto.

Xestion indirecta por sociedade de economia mixta.

Xestion mancomunada.

Xestion por convenio de colaboracion interadministrativo.

Xestion consorciada.

ANEXO I

Servizos correspondentes a competencias propias dos municipios

Gruno de proaramal Importe total Unidades fisicas Forma de prestacion
Descricion pP prog (segundo o capitulo Il | de referencia do servizo/Xestion
rograma
da presente orde) (1 (2)
Urbanismo: planeamento, xestion, execucion e disciplina urbanistica. 151/150P
Proteccion e xestion do patrimonio historico. 336/330P

Promocion e xestién da vivenda de proteccion publica con criterios de 1521/150P
sustentabilidade financeira.

Conservacion e rehabilitacion da edificacion. 1522/150P

Evacuacion e tratamento de augas residuais. 160

Infraestrutura viaria e outros equipamentos de titularidade da entidade 45
local.

Policia local. 132/130P

Trafico, estacionamento de vehiculos e mobilidade. 134/130P

Informacion e promocidn da actividade turistica de interese e ambito 432/430P

local.

Feiras. 4311/430P
Abastos, mercados, lonxas. 4312/430P
Comercio ambulante. 4313/430P
Proteccion da salubridade publica. 31

Actividades funerarias. 164

Promocién do deporte. 341/340P
Instalaciéns deportivas. 342/340P
Instalacions de ocupacion do tempo libre. 337/330P
Promocion da cultura. 334/330P
Equipamentos culturais. 333/330P
Participar na vixilancia do cumprimento da escolaridade obrigatoria. 325/320P

Cooperar coas administracions educativas correspondentes na| 321/322/320P
obtencién dos soares necesarios para a construciéon de novos
centros docentes.

Gruno de proaramal Importe total Unidades fisicas Forma de prestacion
Descricion pp prog (segundo o capitulo Il | de referencia do servizo/Xestion
rograma
da presente orde) (1 (2)

Conservacion, mantemento e vixilancia dos edificios de titularidade | 323/324/320P
local destinados a centros publicos de educacién infantil, de
educacion primaria ou de educacion especial.

Promocion no seu termo municipal da participacion dos cidadans no 491/492
uso eficiente e sustentable das tecnoloxias da informacion e as
comunicacions.

*(P): Parcial. Refirese a que parte do grupo de programas ou programas ten relacion
CO servizo mencionado.

(1) As fontes de informacién poderan estar determinadas polos datos que, de ser o
caso, facilitasen as entidades locais para a elaboraciéon da enquisa de infraestrutura e
equipamentos locais, salvo en relacion co servizo de transporte publico urbano, que sera
a facilitada con motivo da solicitude da subvencion do transporte publico urbano a que se
refire a disposicion adicional quinta do texto refundido da Lei reguladora das facendas
locais.

(2) Indicarase a forma de xestiéon que proceda de entre as seguintes:

Xestion directa pola entidade local.

Xestion directa por organismo auténomo da entidade local.

Xestion directa por entidade publica empresarial.

Xestion directa por sociedade mercantil local.

Xestion indirecta mediante concesién, en que o concesionario xestiona o servizo o
seu risco e ventura.

Xestion indirecta interesada, compartindo a entidade local e o empresario os
resultados de explotacién na proporcion fixada no contrato.

Xestion indirecta por concerto.

Xestion indirecta por sociedade de economia mixta.

Xestion mancomunada.

Xestion por convenio de colaboracion interadministrativo.

Xestion consorciada.

